
Аннотация: Тадқиқотлар спонтан ва экспериментал пастереллёз бўлган 

қуёнларни антиботик билан даволаш самардорлиги бўйича олиб борилган. 

Тажрибада жами 249 бош қуёнлар танлаб олинган. Бунда лаборатория 

шароитида тажрибаларидан ўтган 4 та энг самарали антиботиклар танлаб 

олинган. Ушбу тадқиқотлар хўжаликлар ва лабораторияда мавжуд қуёнларда 

ўтказилган. Тадқиқотларда энг самарали Нитокс-200 антибиотик бўлиб, 92 

фоизни ва Пенстреп-400 эса 85 % даволаш самарадорлиги аниқланган. Ўртача 

самарали Энтротим 5% антиботик бўлиб, 65 фоизни, паст даволаш самарани  

Биомицин ташкил қилиб, 40 % натижани қайд этган. 

Калит сўзлар: Қуён, самарадорлик, антибиотик, пастереллёз, лаборатория, 

хўжалик, агар, диффуз, даволаш, мушак. 

Долзарблиги: Бугунги кунда дунё мамлакатларида қуёнчилик 

хўжаликларини ривожлантириш, аҳолини сифатли, экологик тоза маҳсулотлар 

(гўшт, жун, мўйна) билан таъминлаш долзарб масала ҳисобланади. Қуёнчиликни 

ривожлантиришда турли инфекцион ва юқумсиз касалликлар тўсқинлик қилувчи 

асосий омиллардан саналади. Жумладан, қуёнчилик хўжаликларида пастереллёз 

кўп учрайдиган касаллик бўлиб, паренхиматоз аъзоларда геморрагик 

яллиғланишлар ва септицемия симптомлари туфайли қуёнларни оммавий нобуд 

бўлиши билан тавсифланади. Пастереллёз қўзғатувчиси қуёнлар организмида 

жуда тез кўпаяди ва кўпинча қуёнларнинг бутун популяциясига тарқалади, 

«қуёнлар пастереллёзидан 50-60% касалланиб, 80-85% нобуд бўлиши 

кузатилган» [5; 10-12-с.] Шунга кўра қуёнлар пастереллёзига тезкор 

дианостикасини аниқлаш ва даволаш муҳим илмий-амалий аҳамият касб этади. 

Қуёнчилик хўжаликларида касалликни  бартараф қилиш бўйича бир қанча 

олимлар фикр билдирганлар жумладан, касалланган қуёнларни дарҳол 

антибиотик билан даволаш ва соғломларига касалликни олдини олиш мақсадида 

вакцинация қилиш самарали усул эканлигини айтганлар [1;75-76-с., 2; 35-36-с., 

3; 189-191-с].  

Антибатикларни қўллашдан олдин агарли диффуз усулда қўзғатувчининг 

сезгирлигини аниқлаш кераклиги, бунинг натижасида энг самарали 

антибиотикни танлаб қўлланилса қуёнлар пастереллёз касаллигини даволаш 

самардорлиги юқори бўлиши бўйича таклиф берганлар [6; 187-190-р., 7; 167-171-

р.].  

Материал ва методлар Антибиотикларнинг самарадорлигини аниқлаш 

бўйича тадқиқотлар, Тошкент вилояти, Қуйи Чирчиқ туманидаги “Қуёнчилик, 

Наслчилик” агро фермасида 150 бош қуёнларни 75 бошдан 2 гуруҳга ва Жиззах 

вилояти Ғаллаорол туманидаги Икром Маҳмудовга қарашли “Шаввозсой” 

хўжалигидаги қуёнлардан 24 бош ҳамда Микробиология лабораториясидаги 

қуёнлардан 75 бош олиниб, жами 4 та  тажриба гуруҳи 249 бош пастереллёз 

бўлган қуёнларда антибиотикларни даволаш самарадорлиги ўрганилди. Қуёнлар 

пастереллёзини даволаш бўйича антибиотикларни танлашда Ветеринария 

илмий-тадқиқот институтининг Микробиология лабораториясида, диффуз 

усулда антиботикка сезувчанлиги ўрганилиб, даволашда қўлланилди [4; 42-б.]. 

Тадқиқот натижалари: Антиботикни қўллашдан олдин уни пастереллага 

сезувчанлиги лаборатория шароитида ўрганилди. Бунинг учун тўрт хил 

антибиотиклар танланди. Гўшт пептонли агарда (ГПА)да ўсган пастереллани бир 

кунлик кулътурасини, янги тайёрланган Петри ликопчасидаги қонли агар асоси 

озуқа муҳити юзасига 1 мл петли билан суртилди ва термостатга 20-40 дақиқа 

қуритилди ва антибиотик шимдирилган қоғозли дескларни устига 2 см оралиқ 

билан қўйилди. Антибиотиклар турлари Нитокс-200, Пенстреп-400, Биомицин, 

ва Энтротим 5% лар, кейин ушбу экмани 16-18 соат 37 0С ҳароратдаги 

термостатга қўйилди. 

Натижада биомицин препарати 15 ммдан паст натижани ташкил қилди, бу 

пастереллаларга сезгирлиги паст. Энтротим 5 % антиботик 15 ммни ташкил 

қилди, пастереллага сезгирлиги паст. Нитокс-200 20-25 ммни натижани қайд 

этди сезгирлиги юқори эканлиги аниқланди. Пенстреп-400 антибиотик 18 ммни 

ташкил этди ўртача сезгирлиги аниқланди (1-расм).  

Ушбу натижаларга асосланиб Тошкент вилоятининг Қуйи Чирчиқ 

туманидаги 150 бош 1 ва 2 тажриба гуруҳ қуёнларига Нитокс-200 ҳамда Энротим 

5% қўлланилди ва Жиззах вилояти Шаввозсой хўжаликдаги 24 бош қуёнларга 

Биомицин қўлланилди. 4-гуруҳ Микробиология лабораторияси вивариясидаги 

75 бош қуёнларга Пенстреп-400 қўлланилди бунда жами олинган қуёнлар 249 

бошни ташкил қилди. Илмий тадқиқотлар давомида “Қуёнчилик наслчик” 

хўжалигидаги 1-гуруҳ қуёнларга Нитокс-200 дан 0,2 мл 3 кун давомида кунига 

бир маҳалдан, 2-тажриба гуруҳдаги қуёнларга 5% ли Энтротим антибиотиги 0,2 

мл миқдорида 3 кун давомида мушак ичига қўлланилди. 

 

1-расм. Антибиотик сизгирлиги Қонли агар асосида 

3-гуруҳдаги Жиззах вилоятидаги Шаввозсой қуёнчилик фермер 

хўжалигидаги пастереллёз бўлган 24 бош қуёнларга биомицин 40-50 минг 

Халқаро бирликда мушак ичига кунига 2 марта, 3 кун давомида, 4-гуруҳ 

Микробиология лабораториясидаги 75 бош қуёнларга Пенстреп-400, 0,2 мл 

миқдорида 3 кун давомида қўллаб борилди. Даволаш давомида қуёнларнинг 

умумий ҳолати (тана ҳарорати, нафас олиши, юрак уриш ва антибиотик 

юборилган жой) текшириб борилди (1- жадвал). 

1- жадвал  

Қуёнлар пастереллёзини даволашда антибиотиклар таъсирини ўрганиш 

натижалари.  

Гуруҳлар ва 

хўжаликлар 

номлари. 

Қуён

лар 

бош 

сони 

Антибиоти

клар тури 

Миқд

ори 

Нати

жа 

Даволаш 

самарадорлиг

и (%) 

ўлчов 

бирли

ги 

(мл/ 

минг) 

кун тир

ик 

ўл

ди 

фо

из 

I-

тажр

иба 

“Қуёнчили

к, 

Наслчилик

” ф/х 

75 Нитокс-200 0,2 мл 3 69 6 92 

II-

тажр

иба 

“Қуёнчили

к, 

Наслчилик

”ф/х 

75 Энтротим 

5% 

0,2 мл 3 48 26 65 

III-

тажр

иба 

Шаввозсой 

ф/х 

24 Биомицин 40-50 

минг 

3-5 10 14 40 

IV-

тажр

иба 

Микробио

логия 

лаборатори

яси 

75 Пенстреп-

400 

0,2 мл 3 63 11 85 

 

Ушбу 1-жадвал натижаси таҳлилига кўра, Тошкент вилояти Қуйи Чирчиқ 

туманидаги 150 бош қуёнларни 2 гуруҳга 75 бошдан ажратиб, 1-тажриба 

гуруҳидаги 75 бош қуёнларга Нитокс-200 антибиотиги билан 3 кун давомида 

даволаш олиб борилди. Даволаш давомида 75 бош қуёндан 69 бош қуён 

соғломлаштирилди, 6 боши пастереллёздан нобуд бўлди. Самарадорлик 92 

фоизни ташкил этди. 2-тажриба гуруҳидаги 75 бош қуёнларга 5% ли Энтротим 

қўлланилиб, даволаш самарадорлиги ўртача 65% эканлиги қайд этилди, унда 75 

бош қуёнлардан 27 бош ўлди ва 48 бош тирик қолди.  

Жиззах вилоятидаги Шаввозсой хўжалигидаги 3-гуруҳ қуёнларга биомицин 

препарати сулфаниламид билан биргаликда эритма ҳолатида 40-50 минг Халқаро 

бирликда қўлланилганда, кунига 2 маҳалдан 3 кун даволанди. Бунда 24 бош 

қуёнлардан 10 боши даволанди, 14 боши ўлди. Бунинг самарадорлиги 40 фоизни 

ташкил қилди.   

Микробиология  лабораториясидаги 4-гуруҳ 75 бош қуёнларга Пенстреп-

400 дан 0,2 млдан 3 кун давомида қўлланилганда 64 бош қуён тўлиқ даволанди, 

11 бош қуён пастереллёздан нобуд бўлди. Бунда Пенстреп-400 билан 

қуёнларнинг пастереллёзини даволаш самарадорлиги 85 % эканлиги аниқланди.  

Хулоса ўрнида шуни таъкидлаш лозимки, қуёнлар пастереллёз 

касаллигига қарши курашишда асосан профилактик чора-тадбирлар юқори 

самарадорликка эга эканлиги аниқланди.  

Агарли диффуз усулда пастереллани антиботикларга сезгирлиги 

натижасига кўра Нитокс-200 20-25 ммни, Пенстреп-400 антибиотики 18 ммни 

ташкил этди, бунинг натижасида антибиотикларни пастереллага сезгирлиги 

юқори эканлиги аниқланди.  

Қуёнлар пастерллёзини даволашда Нитокс- 200 билан 72 соат оралиқ 

билан 0,2 мл қуёнларга қўлланилса даволаш 92  %, Пенстереп-400 антибиотики 

0,2 мл миқдорида 85% юқори самардорлиги қайд этилганлиги аниқланди. 

Қуёнлар пастереллёзини даволашда Энтротим 5% антиботик 65 % 

натижани қайд этиб, самарадорлиги ўртача эканлиги аниқланди. 

Ушбу касалликни даволашда самарадорлиги паст Биомицин ташкил қилиб, 

40 % натижани қайд этганлиги кузатилди. 

